
				এই পাতাটির মুদ্রণ সংশোধন করা প্রয়োজন। 
পরিভাষাপ্রকরণ । Rම
BBD DBB DBDDS DDBDBD DDBDBD DBDDDBS DDBBD BDBB গুলঞ্চ, ঋষভকের অভাবে ভূমিকুষ্মাণ্ড, ঋদ্ধির অভাবে বেড়েলা, বৃদ্ধির অভাবে গোরক্ষচাকুলে, কাকোলী ও ক্ষীরকাকোলীর অভাবে শতমূলী, রোহিত্যক ছােল অভাবে নিমছাল, মৃগনাভির অভাবে খাটাসী, যে কোন মাংসের অভাবে কপোত ( পায়রা ) মাংস, মাংসযুষের অভাবে মুগের যুষ এবং যে কোন
দুগ্ধের অভাবে গর্ভবতী গাভীর দুগ্ধ গ্রহণ করিবে ।
এক দ্রব্যের অভাবে সমগুণ বিশিষ্ট
অন্য দ্রব্য প্রয়োগবিধি ।
বটিক, চুর্ণ তৈল ও ঘু ও প্রভৃতি প্রস্তুতকালে, কোন দ্রব্যের অভাব হইলে,সেই ঔষধের পরিবর্ত্তে তাহার পূর্ববর্ত্তী বা পরবর্তী তুল্যগুণবিশিষ্ট কোন দ্রব্য প্রদান করিবে এবং অনেক স্থানে বিবেচনা পূর্বক বা প্রাচীন বৈদ্যগণের উপদেশ অনুসারে একটি দ্রব্যের অভাবে রোগনিবারক দ্রব্য-বিশেষ গ্রহণ করিবে । কিন্তু কোন ঔষধ প্রস্তুতকালে দ্রব্য বিশেষের মাত্রাধিক্য দৃষ্ট তইলে বা সেই সকল দ্রব্য মুখ্য ঔষধ বিবেচিত হইলে, সেই ঔষধের পরিবর্তে তৎসদৃশ অন্য কোন দ্রব্য গ্রহণ করা। কর্ত্তব্য নহে অর্থাৎ সুদর্শনচুর্ণে বা জ্বরভৈরবচুর্ণে চিরতা, জরানীগময়ুর চুর্ণে কৃষ্ণজীরাচুর্ণ প্রভৃতি দ্রব্য, কুটিজবলেহে কুড় চির ছাল, বাসাবলেহে বাসক, পিত্তান্তকরসে রৌপ্যভস্ম, গুড়, চ্যাদিলোঁহে বা সর্ব্বজরহারলৌহে লোহভস্ম, এই সকল প্রধান ঔষধের অভাবে বা পরিবর্ত্তে অন্য দ্রব্য কদাচ গ্রহণ করিবে না।
কোন ঔষধ প্রস্তুতকালে সেই ঔষধে রোগের অবস্থানুসারে কোন দ্রব্য অনুপযুক্ত বোধ করিলে, চিকিৎসক তাহার পরিবর্তে অন্য ঔষধ গ্রহণ করিবেন এবং সুচিকিৎসক রোগের উপযুক্ত অতিরিক্ত কোন দ্রব্যও আবশ্যক হইলে গ্রহণ করিবেন। যে সমস্ত দ্রব্য অন্যান্য ঔষধের অভাবে নিরূপিত হইয়াছে, সেই সমস্ত দ্রব্য রোগ ও ঔষধের ফলাফল বিবেচনাপূর্বক গ্রহণ করিবে: অর্থাৎ সকল স্থানেই অভাবে বা পরিবর্তে অন্য দ্রব্য গ্রহণ করিলে, সেই ঔষধে তাদৃশ উপকার পাওয়া যায় না।,

